
				এই পৃষ্ঠাটোৰ বৈধকৰণ হৈছে


কৰ্ম্ম সদা কৰোঁ যেন  কৰ্ত্তব্য পথক চাই
 ফল আশা কৰ্ম্মৰ বন্ধন।

আকুল আতুৰ ভৈলোঁ  মায়াৰ মোহত পৰি
 কৰা প্ৰভু মায়াৰ নিজান॥







——০——








শ্ৰীমধুসূদন স্তৌত্ৰ।






দুৰ্ঘোৰ সংসাৰ মায়া  কিমতে গুছাম প্ৰভু
 দিয়া মোক এই সজ জ্ঞান;

কাল মায়া টোপনিত  অচেতনে আছোঁ পৰি
 ৰক্ষা কৰা শ্ৰীমধুসূদন।

তুমি বিনে গতি নাই  তুমিসে শৰণ মোৰ
 পাপপঙ্কে পৰি যায় প্ৰাণ;

কৃপা কৰা হে হৰি  চৰণে শৰণ মাগোঁ
 ৰক্ষা কৰা শ্ৰীমধুসূদন।

পুত্ৰ দাৰা গৃহ আদি  মায়াই মুহিছে মোক
 বিষয়তে সদা মোৰ মন;

বিষয় বিষৰ জালে  জলা-কলা ইতো দেহা
 ৰক্ষা কৰা শ্ৰীমধুসূদন।

	        এই পৃষ্ঠাটো আন ভাষাত উপলব্ধ নহয়।

